
Chando ashtadashakam

ச²ந்தோ³ऽஷ்டாத³ஶகம்

வர்ணநீயப்ரதிஜ்ஞா । நம:ஶ்ரீக்ரு’ஷ்ணாய ।
ஜீயாந்நாம முராரே: ப்ரேமமரந்த³ஸ்ய நவ்யமரவிந்த³ம் ।
ப⁴வதி மதா³பா⁴ஸோऽபி ஸ்வாதிஜலம் முக்திமுக்தாயா: ॥ 1॥
நந்தோ³த்ஸவாத³யஸ்தா: கம்ஸவதா⁴ந்தா ஹரேர்மஹாலீலா: ।
ச²ந்தோ³பி⁴ர்லலிதாங்கை³ரஷ்டாத³ஶபி⁴ர்நிரூப்யந்தே ॥ 2॥
த³நுஜத்ரு’ணகத³ம்போ³த்³தா³மதா³வாக்³நிராஶே
குஸுமிதரவிகந்யாதீரவந்யாகரீந்த்³ர ।

மத³கலபஶுபாலீலோசநேந்தீ³வரேந்தோ³
ப⁴வது தவ சரித்ரம் மத்³கி³ராம் மண்ட³நாய ॥ 3॥

மூலோத்கா²தவிதா⁴யிநீ ப⁴வதரோ: க்ரு’ஷ்ணாந்யத்ரு’ஷ்ணாக்ஷயாத்
கே²லத்³பி⁴ர்முநிசக்ரவாகநிசயைராசம்யமாநா முஹு: ।

கர்ணாநந்தி³கலஸ்வநா வஹது மே ஜிஹ்வாதடீப்ராங்க³ணே
கூ⁴ர்ணத்துங்க³ரஸாவலிஸ்தவ கதா²பீயூஷகல்லோலிநீ ॥ 4॥

1

அத²ஶ்ரீநந்தோ³த்ஸவாதி³சரிதம்
நிஜமஹிமமண்ட³லீவ்ரஜவஸதிரோசநம்
வத³நவிது⁴மாது⁴ரீரமிதபித்ரு’லோசநம் ।

ஶ்ருதிநிபுணபூ⁴ஸுரவ்ரஜவிஹிதஜாதகம்
தநுஜலத³தர்பிதஸ்வஜநக³ணசாதகம் ॥

ஸுப³ஹுவித⁴தா³நக்ரு’ஜ்ஜநகக்ரு’தகௌதுகம்
நிகி²லபஶுபாவலீஸமுபஹ்ரு’தயௌதுகம் ।

ஜநிஸமயமண்டி³தீக்ரு’தபுருஷயோஷிதம்
ரஜநிரஸகோ³ரஸக்ஷபணஜநதோஷிதம் ॥

ச²ந்தோ³ऽஷ்டாத³ஶகம்

ப³ஹுலத³தி⁴பங்கிலீக்ரு’தவிலஸத³ங்க³நம்
ப்ரமத³ப⁴ரலோலிதப்ரகடநடத³ங்க³நம் ।

ஜநகபரிதோஷிதஸ்பு²ரத³கி²லவல்லவம்
வ்ரஜஜநிதபத்³மஜாவிப⁴வப⁴ரபல்லவம் ॥

கபடபடுபூதநாகடுநயநவீக்ஷிதம்
வ்ரஜப⁴யத³நுர்ஜநவ்ரஜநித⁴நதீ³க்ஷிதம் ।

விஷமப³கபூர்வஜாகுசஸவித⁴ஶாயிநம்
தத³ஸுபரிமிஶ்ரிதஸ்தநஜரஸபாயிநம் ॥

தத³ருதரவிக்³ரஹத்³ருமநிவஹபாதநம்
ப்ரு’து²கரிபுராக்ஷஸீவிவித⁴ப⁴வஶாதநம் ।

நிபுணபஶுபாங்க³நாகுலகலிதரக்ஷணம்
ப்ரணயக்ரு’தகோ³ரஜ:ஶக்ரு’த³மலலக்ஷணம் ॥

ஸ்புடநிகி²லவல்லவீஹ்ரு’த³யநவசந்த³நம்
ப⁴ஜ சபலமாநஸ வ்ரஜந்ரு’பதிநந்த³நம் ॥
கு³ச்ச²காக்²யமித³ம் ச²ந்த:³ ।
தவ ஜயதி நந்த³நந்த³ந பதா³ரவிந்தோ³ருப⁴க்திமகரந்த:³ ।
யந் மாது⁴ரீலவாக்³ரே முக்திஸுக²ம் ஶுக்திதாமேதி ॥ 5॥

2

அத² ஶகடத்ரு’ணாவர்தப⁴ங்கா³தி³
மம மதிருச்சலசரணே ப⁴க³வதி பர்யங்கிகாஶயிதே ।
கபடக்ரந்தி³தகுஶலே ஶகடவிக⁴ட்டிநி பரிஸ்பு²ரது ॥ 6॥
அத² ஶகடாரிஷ்டதை³த்யவத:⁴
ஔத்தா²நிகமஹஸங்குலிதாம்ப³க
ஶகடாத⁴ஸ்தநஶயநாலம்ப³க
குசரஸத்ரு’ஷ்ணாவிரசிதரோத³ந
சஞ்சலபத³க்ரு’தஶகடவிநோத³ந
விஸ்மிதபஶுபஸுது³ர்க³மசேஷ்டித
கதி²தநிஜேஹிதஶாவகவேஷ்டித
காதரஜநநீஜநகக³தாந்திக

ச²ந்தோ³ऽஷ்டாத³ஶகம்

மாந்த்ரிகத⁴ரணீஸுரக்ரு’தஶாந்திக ॥
அத² த்ரு’ணாவர்தவத:⁴
ஜநநீது³ர்வஹகௌ³ரவவிக்³ரஹ ஸபதி³ விதி⁴த்ஸிதத³நுஜவிநிக்³ரஹ
த³நுதநயேந க்ஷணமபவாஹித கண்ட²தடீக்³ரஹநிர்மதி²தாஹித ।

விக்லவஜநநீநிர்ப⁴ரஶோசித விருத³த்³கோ³பீகுலபரிலோசித
நிர்மிதஜநநீப³ந்து⁴மஹோத³ய மாமபி கோ³குலமங்க³ள மோத³ய ॥

அத² நாமகரணஸம்ஸ்கார:
நவஶிஶுலீலாலங்கி⁴தஹாயந க³ர்கா³விஷ்க்ரு’தநாமரஸாயந ।
ரிங்க³நமண்டி³தநந்த³நிகேதந முது⁴ரிமதர்பிதகோ³குலசேதந ।
சலதரதர்ணகபுச்ச²விகர்ஷண விஸ்ம்ரு’தக்³ரு’ஹக்ரு’திரமணீஹர்ஷண ।
குதுகிந்நஸமயவத்ஸவிமோசந சௌர்யவிஶங்கிதசஞ்சலலோசந ।
ஆக்ரோஶநக்ரு’தஹஸிதாட³ம்ப³ர முக²பாடவக்ரு’தலுஞ்சநஸம்வர ।
ரசிதோலூக²லப்ரு’ஷ்ட²விராஜந ரந்த்⁴ரிதஶிக்யஸ்தி²தவரபா⁴ஜந ।
க³வ்யநிர்மிதகபிகுலரஞ்ஜந கல்பிதநவத³தி⁴ஹண்டீ³ப⁴ஞ்ஜந ।
ஜநநீவீக்ஷிதஸப⁴யவிலோசந ஜய ஜய கோ³குலபத்³மவிரோசந ॥
அத² ம்ரு’த்³ப⁴க்ஷணலீலா
ராமப்ரகடீக்ரு’தம்ரு’த்³ப⁴க்ஷண ஜநநீஸம்முக²த்⁴ரு’தப⁴யலக்ஷண ।
முக²புடத³ர்ஶிதநிகி²லசராசர கோ³பேஶ்வரஸுத மயி முத³மாசர ॥
கோரகாக்²யமித³ம் ச²ந்த:³ ।
அத² த³தி⁴ஹரணம்
க்³ரு’ஹம் ஸகி² கராலிகே ப்ரவிஶதி ஸ்ம நீல: ஶிஶு-
ர்த்³ரு’டீ⁴குரு கவாடிகாம் த³தி⁴ஹரம் த³தா⁴ம்யுத்³து⁴ரம் ।

இதி ப்ரகடமீரிதே முக²ரயா மஹாஶங்கடம்
விலோக்ய தநுகங்கடீக்ரு’ததமா ஹரி: பாது வ: ॥ 7॥

3

அத² யமலார்ஜுநப⁴ஞ்ஜநம்
இந்த்³ரநீலமது⁴ரப்ரப⁴ம் ஜநம்
ஹாஸயந்தமநஸ: ப்ரப⁴ஞ்ஜநம் ।

பி³ப்⁴ரதம் புரடபிங்க³லம் படம்

ச²ந்தோ³ऽஷ்டாத³ஶகம்

தே⁴ஹி சித்த நவநீதலம்படம் ॥ 8॥
த்⁴ரு’தத³தி⁴மந்த²நத³ண்ட³ ஜநநீசும்பி³தக³ண்ட³

பீதஸவித்ரது³க்³த⁴ கலபா⁴ஷிதகுலமுக்³த⁴ ।
ஜநநீபயஸாத்ரு’ப்த பா⁴ஜநப⁴ஞ்ஜநத்³ரு’ப்த
க்ரு’தஹையங்க³வமோஷ மாத்ரு’விநிர்மிதரோஷ ।
ஜநயித்ரீக்ரு’ததா⁴வ முநிக³ணது³ர்லப⁴பா⁴வ
விதி³தஸாவித்ரீபீல பரிஹ்ரு’ததா⁴வநலீல ।
த்⁴ரு’தஹையங்க³வக³ந்த⁴ கலிதோலூக²லப³ந்த⁴
த்³ரு’ஷ்டார்ஜுநதருமூல ஸுரமுநிவாக³நுகூல ।
க்ரு’தயமலார்ஜுநப⁴ங்க³கு³ஹ்யகநுதித்⁴ரு’தரங்க³
நிஜப⁴க்தீக்ரு’தயக்ஷ மாத⁴வ மாமபி ரக்ஷ ।
விஸ்மிதவல்லவத்³ரு’ஷ்ட ஸுஸ்மிதமுக²புட ஹ்ரு’ஷ்ட
நந்த³விமோசிதப³ந்த⁴ ஜய ஜய மங்க³ளகந்த³ ॥ 3॥
அநுகூலாக்²யமித³ம் ச²ந்த:³ ।
ப்³ரு’ஹத்³விபிநமண்ட³நே கலுஷமண்ட³லீக²ண்ட³நே
வ்ரஜப்ரணயஶம்ஸநே த³நுஜவ்ரு’த்³தி⁴வித்⁴வம்ஸநே ।

முஹுர்த⁴ரணிரோசநே மஹிதவல்லவீலோசநே
பரிஸ்பு²ரது கைஶவே ரதிரதீவ ந:ஶைஶவே ॥ 9॥

4

அத²ஶ்ரீவ்ரு’ந்தா³வநகோ³வத்ஸசாரணாதி³லீலா
கதா³ வ்ரு’ந்தா³ரண்யே மிஹிரது³ஹிது:ஸங்க³மஹிதே
முஹுர்ப்⁴ராமம் ப்⁴ராமம் சரிதலஹரீ கோ³குலபதே: ।

லபந்ந் உச்சைருச்சைர்நயநபயஸாம் வேணிபி⁴ரஹம்
கரிஷ்யே ஸோத்கண்டோ² நிவிட³மவஸேகம் விடபிநாம் ॥ 10॥

வ்ரஜேந்து³ருபநந்தா³ந்தரீணமதிநோதீ³
மநோஜ்ஞதரவ்ரு’ந்தா³வநாந்தரநுமோதீ³ ।
அந்த:ஸ்த²ஜநயித்ர்யா நிஜாங்க³முபநீத:
குரங்க³நயநாபி:⁴ ஸஹர்ஷமநுகீ³த: ।
ப்ரபு²ல்லப்ரு’து²வ்ரு’ந்தா³வநோபஹ்ரு’தரங்க:³

கலிந்த³கி³ரிபுத்ரீதடாந்தத்⁴ரு’தஸங்க:³ ।
கி³ரீந்த்³ரகடகாங்கீ³க்ரு’தோருபரிதோஷ:

ஸமஸ்தஸகி²ராஜீவிலாஸமணிகோஷ: ।
ஸமீபபு⁴வி வத்ஸப்ரசாரத்⁴ரு’ததர்ஷ:

ஸுஹ்ரு’த்ஸு கு³ருகே²லாப⁴ரேண க்ரு’தஹர்ஷ: ।
தரங்க³து³ருகே³ண்டு³ப்ரவிஷ்டசலத்³ரு’ஷ்டி:
ப்ரணீதவரவம்ஶீநிநாத³ நவஸ்ரு’ஷ்டி: ।
தரக்ஷுநக²லக்ஷ்மீபரீதம்ரு’து³கண்ட:²

கடீரதடகூஜத்³விசித்ரலகு⁴க⁴ண்ட: ।
ஸமூட⁴ஶிகி²சூடா³ப்ரணீதவரசூட:³

ஸுமஞ்ஜுதரகு³ஞ்ஜாவலீபி⁴ருபகூ³ட: ⁴ ।
ஸுஹ்ரு’த்³பி⁴ரபி ஸார்த⁴ம் ப்ரபந்நவ்ரு’ஷவேஷ:

கடோ²ரதரவத்ஸாஸுரேப⁴ஹரிரேஷ: ।
ஸ்த²விஷ்ட²ப³கதுண்ட³ப்ரவேஶக்ரு’தலீல-

தத³ங்க³கி³ரிகூடப்ரபே⁴த³பரிஶீல: ।
ஸுஹ்ரு’த்³பி⁴ரதிஹ்ரு’ஷ்டைர்பு⁴ஜாபி⁴ரபி⁴ம்ரு’ஷ்ட:

ஸுரைஶ்ச ஸுமநோபி⁴ர்வராபி⁴ரபி⁴வ்ரு’ஷ்ட: ।
தநோது மயி துஷ்டிம் ஸ்வவத்ஸகுலபாலீ
ப்ரபு²ல்லகுஸுமாலீத⁴ரோऽத்³ய வநமாலீ ॥ 4॥
ப்ரபு²ல்லகுஸுமாலீநாமேத³ம் ச²ந்த:³ ।
அபி ஸ்பா²ராமோதே³ ப்ரதிபத³ஸுதா⁴கோடிமது⁴ரே
புராணக்³ராமாந்தர்வஹதி தவ லீலாரஸஜ²ரே ।

மநோவத்ஸ: பாதும் விஷயவிஷக³ர்தே விஶதி மே
க்ரு’பாயஷ்ட்யா தூர்ணம் த³மய தமமும் தர்ணகபதே ॥ 11॥

5

அத² வத்ஸசாரணாதி³சரிதம்
ஆபா⁴ஸோऽபி ஶ்ருதிபரிஸரம் தாவகீநஸ்ய நாம்ந:
ஸர்பந்நல்பம் லகு⁴தரமக⁴ஸ்தோமமோக்ஷம் கரோதி ।

நைதச்சித்ரம் ஸகி²பி⁴ரகி²லைரந்தராலம் ப்ரவிஷ்டோ
யத்³ கோ³விந்த³ஸ்வயமயமக³ஹம் மோக்ஷயஸ்யேகமேவ ॥ 12॥

காநநாந்தபு⁴க்திகமமுச்சநாத³பூரதா⁴ம
ஶ‍்ரு’ங்க³பு³த்³த⁴வத்ஸபாலவல்கு³பா³லசக்ரவால
ஸங்க³லப்³த⁴தோஷஜாலமக்³ரநுந்நவத்ஸபாலம்
அத்³பு⁴தாதிபூ⁴ரிகே²லமித்ரஸங்க³நீதவேலம்
அங்க³ருத்³த⁴காநநஸ்ய ஶார்வராஞ்சிதாநநஸ்ய
தா³வதுல்யலோசநஸ்ய பூதிக³ந்தி⁴மோசநஸ்ய
மேக⁴பா⁴க³தாநவஸ்ய ஸர்பரூபதா³நவஸ்ய
வீக்ஷயாதிவிஸ்மிதேந தஸ்ய குக்ஷிமாஶ்ரிதேந
வத்ஸபாலமண்ட³லேந நீதகே²த³முச்சலேந
தத்ர மங்க்ஷு ஸம்ப்ரவிஷ்டமுத்³தூ⁴தஸ்வப⁴க்தரிஷ்ட
மேதி⁴தாங்க³ருத்³த⁴வாதமர்தி³தாஹிஜந்மஜாதம்
ஈக்ஷயாபீ⁴ஜீவிதேந டி³ம்ப⁴ஸஞ்சயேந தேந
ஸார்த⁴மேத்ய ஸத்தடா³க³தீரமாப்தபு⁴க்திராக³ம்
ஏஷு போ⁴த்குமுத்³யதேஷு பூ⁴ரிராஜிஸந்ததேஷு
மத்⁴யஸீம்நி ராஜமாநமர்பிதேப⁴டி³ம்ப⁴மாநம்
அத்ர ஸர்வஸம்முகா²ஸ்யமுஜ்ஜிஹாநமந்த³ஹாஸ்யம்
அத்⁴வரோபபந்நப⁴க்ஷமர்ப⁴கோபபோ⁴க³த³க்ஷம்
இந்த்³ரமுக்²யதே³வவர்க³வீக்ஷமாணகேலிஸர்க³ம்
ஏஷு வத்ஸபாலகேஷு ப⁴க்ஷயத்ஸு பா³லகேஷு
தூ³ரகா³மிவத்ஸபுஞ்ஜஸங்க³மாய லப்³த⁴குஞ்ஜம்
அம்பு³ஜந்மயோநிநா தது³த்ஸகேந வத்ஸஜாதம்
அர்ப⁴மண்ட³லம் ச நீதமப்⁴ரமாபி⁴ஸம்பரீத
தீ⁴தயாதி⁴க³த்ய ஹாஸமுத்³வமந்தமிந்து³பா⁴ஸம்
ஆஶு தத்ததா³த்மரூபஸந்நிவேஶிதஸ்வரூபம்
ஏததீ³யமாத்ரு’தோஷஹேதுஶீலரத்நகோஷம்
உல்லஸந்தமத்ர வர்ஷமேதி⁴தாநுராக³தர்ஷம்
அப்³ஜயோநித்³ரு’ஷ்டதத்த்வமத்³பு⁴தாதிஶுத்³த⁴ஸத்த்வ
ரூபவீக்ஷணாதிமத்தகோ³குலாநுவ்ரு’த்த்யத்த
பத்³மஜஸ்துதாநுபா⁴வமாஹ்ரு’தாத்மகோ³ஷ்ட²ஶாவம்
அம்பு³ஜாக்ஷ போ⁴ ப⁴வந்தமாஶ்ரயாமி குந்த³த³ந்த
நந்த³கோ³ஷ்ட²பூ⁴ரிபா⁴க³ சாருகுந்தலாக்³ரபா⁴க³
ஶோகபுஷ்பமஞ்ஜரீக க³ந்த⁴லுப்³த⁴சஞ்சரீக

பீதகேலிபுண்ட³ரீக வஶ்யவத்ஸமண்ட³லீக
பா³ஹுராஜத³ங்க³தா³ய மித்ரஸங்க⁴ரங்க³தா³ய
பாத³ஶோபி⁴ஹம்ஸகாய ஸுந்த³ராவதம்ஸகாய
கு³ப்தசாருதர்ணகாய க்லு’ப்ததா⁴துவர்ணகாய
கோ³பகோ³த்ரவல்லபா⁴ய யோகி³வர்க³து³ர்லபா⁴ய
கர்ணஸங்கி³சம்பகாய து³ர்க³தாநுகம்பகாய
துப்⁴யமித்³த⁴கீர்திகா³த²ஸர்வதா³ நமோऽஸ்து நாத²
தே³ஹி தே³ஹி ப⁴க்திலேஶமப்யஶேஷபூருஶேஷ ॥
அஶோகபுஷ்பமஞ்ஜரீச²ந்த:³
யாம் நிர்வக்துமபூ⁴த் ப்ரபு⁴ர்நஹி சதுர்வக்த்ரோऽபி தே மாது⁴ரீம்
தாமுத்³கா⁴டயதாத்³ய யத்³யபி ஸதாம் ஹாஸோ மயா ஸ்வீக்ரு’த: ।

வைப²ல்யாய ததா²பி தே³வ ப⁴விதா நாயம் மமோபாக்ரம:
ஸர்வாநர்த²ஹரஸ்த்வதீ³யப⁴ஜநாபா⁴ஸோऽபி யத்³ விஶ்ருத: ॥ 13॥

6

அத² தாலவநசரிதம் ।
ஸ பாது மாம் யஸ்த்ரு’ணராஜராஜீ
ப²லைர்விராஜந் வ்ரஜராஜபுத்ர: ।

ஸுகா²நி சக்ராங்ககர:ஸகீ²நாம்
சக்ரீவதாம் சக்ரமுத³ஸ்ய சக்ரே ॥ 14॥

ஜய தே⁴நுலக்ஷஶதகு³ப்தித³க்ஷவநமண்ட³லாந்தமநுஸ்ரு’த்ய காந்தம்
உபலப்³த⁴ஹர்ஷ க்ரு’தகேலிவர்ஷ ப³லதே³வகீ³தக⁴நஶாகி²ஶீத
வநராஜிரூப பஶுபாலபூ⁴ப க்ரு’தபக்ஷிவாரசரிக்தாநுகார
த்⁴ரு’தமித்ரரங்க³ ரஸவல்க³த³ங்க³ புருமல்லயுத்³த⁴ படுபா³ஹுருத்³த⁴
ப³லது³ர்து³ரூட⁴நிஜமித்ரகூட யமுநோபகூலதருராஜிமூல
பத³ப⁴த்³ரஸேநக்ரு’தது³க்³த⁴பே²நபடலாநுகல்பநவபுஷ்பதல்ப
வரமத்⁴யஸுப்த ஸுஹ்ரு’தா³லிகு³ப்த வ்ரு’ஷபா⁴நுப³த்³த⁴ம்ரு’து³ராக³நத்³த⁴
கலகீ³தஹ்ரு’ஷ்ட ஸுப³லாபி⁴ம்ரு’ஷ்ட க்ரு’தபத்³மாநந்த³சரணாரவிந்த³
விடபாவதாநபரிவீஜ்யமாந பரிபக்வதாலப²லலுப்³த⁴பா³ல
கலவாக்யரூட⁴ஹஸிதோபகூ³ட⁴முக²தாரகேஶ த்⁴ரு’தவீரவேஶ
க⁴நதுங்க³தாலவிபிநாந்தராலமுபலப்³த⁴ராமஸஹிதாத்மதா⁴ம

து⁴தகூ⁴ர்ணத³க்³ரத்ரு’ணராட்ஸமக்³ரப²லவ்ரு’ந்த³பாதக்ரு’தஹர்ஷஜாத
ப²லஶப்³த³ருஷ்டக²ரரூபது³ஷ்டஹரகாமபாலக்ரு’தஹர்ஷமால
துரகா³ரிகால க²ரசக்ரவாலத்ரு’ணவீதிஹோத்ர ரமிதாத்மகோ³த்ர
ஹததே⁴நுகாத்³ய விபு³தா⁴பி⁴வாத்³ய த்ரு’ணராஜப⁴ங்க³ப⁴ரஜாதரங்க³
ரிபுவர்க³பீ⁴த³ மயி ஸம்ப்ரஸீத³ ॥ 6॥
கலகீ³தநாமேத³ம் ச²ந்த:³ ।
பீநாபீநப⁴ரோத்³க³தைரநுதி³நம் யா:க்ஷீரபூரைர்ப³லாத்³
அம்போ⁴ஜாக்ஷ விட³ம்ப³யந்தி நிவிட³ம் க்ஷீராம்பு³தை⁴ர்வைப⁴வம் ।

தாஸாம் ராஜதக³ண்ட³ஶைலபடலீபாண்டு³த்விஷாம் மண்ட³லம்
தே⁴நூநாம் பரிபாலயந்தமடவீகுஞ்ஜே ப⁴வந்தம் ப⁴ஜே ॥ 15॥

7

அத² காலியத³மநம்
காலியஸ்ய ப²ணரத்நகுட்டிமம்
குட்டயந் பத³ஸரோஜக⁴ட்டநை: ।

மங்க³ளாநி விதநோது தாண்ட³வே
பண்டி³தஸ்தவ ஶிக²ண்ட³ஶேக²ர: ॥ 16॥

ஜக³த்³விநாஶி ஸங்க³மம் க³ருத்மதா க³ஜங்க³மம்
பு⁴ஜங்க³மண்ட³லீபத³ம் பதங்க³நந்தி³நீஹ்ரத³ம்
விஷாக்³நித³க்³த⁴நீரஜம் நிரீக்ஷ்ய தஸ்ய தீரஜம்
முதா³தி⁴ருஹ்ய த³ர்பத: கத³ம்ப³முக்³ரஸர்பத:
பயோ விகீர்ணவாந் அலம் பரிஜ்வலத்³விஷாநலம்
த⁴நு:ஶதே ஸதாம் க³திர்பு⁴ஜோத்³த⁴தாம்பு³ஸம்ஹதி:
கராலத்³ரு’ஷ்டிதா³ருணை: ப²ணைர்மணிப்ரபா⁴ருணை-

யுதேந லோகதா³ஹிநா விநத்³ய காலியாஹிநா
ருஷோத்³ப⁴டேந வேஷ்டித: ப்ரபந்நபா³லசேஸ்டித-
ததோऽத்³பு⁴தாவலோகத:ஸமேத்ய தீவர்ஶோகத-
தநுஸ்க²லத்படாலிபி⁴ர்மஹார்தநாத³ஶாலிபி⁴-
ப³லோபதே³ஶஸாரதஸ்ததா³ஹ்ரதா³வதாரத:
ஶநிஅர்நிவ்ரு’த்தலாலஸைர்முஹுர்வ்யதா²குலாலஸை:

ஸதா³ரவ்ரு’த்³த⁴பா³லகை:ஸமஸ்ததே⁴நுபாலகை-

விலோகித:ஸ்மிதாநந: க்ரு’தோரகா³வமாநந:
ப்ரணுந்நபோ⁴க³ரோத⁴ந:ஸுஹ்ரு’த்³க³ணாதி⁴ஶோத⁴ந:
ஶ்ரிதாண்ட³ஜேந்த்³ரவிப்⁴ரம:ஸ்பு²ரத்கராலவிக்ரம:
ஸ்வமூர்த⁴ரத்நபிஞ்ஜரம் நிரஸ்ய நாக³குஞ்ஜரம்
ப்லுதேந தஸ்ய ரங்க³த: ப²ணாங்க³ண்ஷு ஸங்க³த:
ப்ரணீததி³வ்யநர்தந: க்ரு’தோத்ஸவாநுவர்தந:
ப்ரஸூநவ்ரு’ந்த³வர்ஷிபி: ⁴ க²லார்த³நேந ஹர்ஷிபி: ⁴
ஸபத்³மபூ⁴பிநாகிபி⁴ர்நப⁴ஸ்யநல்பநாகிபி: ⁴
ஸ்துதோ விசித்ரபா³லக:ஸுலாஸ்யதஶ்ச லாலக:
ஸகி²ஸ்வபா³ல்யசஞ்சலம் பரிப்⁴ரமத்³த்³ரு’க³ஞ்சலம்
ஸுஶோப⁴நாங்க³ஹாரகம் பு⁴ஜங்க³த³ர்பதா³ரகம்
ப்ரணீதந்ரு’த்யஹஸ்தகம் விலாஸகம்பிமஸ்தகம்
விகாஸிஹாஸ்யகோரகம் வோலோலகண்ண்ட²டோ³ரகம்
ரஸாத³மும் ஸமக்³ரத:ஸ்பு²டம் நடந்தமக்³ரத:
ஸுதம் விலோகயாது⁴நா த்வமீக்ஷணேந ஸாது⁴நா
வ்ரஜேஶ்வரீதி யோஷிதாம் கி³ரம் ப்ரமோத³கோ⁴ஷிதாம்
நிஶம்ய லப்³த⁴மோத³யா விலோகிதோ யஶோத³யா
க²லப்ரமார்த³நே க²ர: ஶ்ரியா ஹ்யநங்க³ஶேக²ர:
ப²ணவ்ரஜே முஹு: ப்லுத: ப²ணாவதீக³ணை:ஸ்துத-
ததா³தித³க்ஷிணாஶய: ப²ணீஶ்வரே க்ரு’தாப⁴ய:
க்ஷணாத³மூபி⁴ரர்சித: பரார்த⁴க³ந்த⁴சர்சித:
ஶ்ருதிப்ரஸக்தகைரவ: ப²ணிவ்ரஜேஷ்வபை⁴ரவ:

ஸ்வப³ந்து⁴வ்ரு’ந்த³நந்த³ந: க்ரு’தார்யபாத³வந்த³ந:
ப்ரஹர்ஷதோऽவிலம்ப³யா விசும்பி³தஸ்த்வமம்ப³யா
ஜய ப்ரபோ⁴ க்ரு’பாநிதே⁴ விலாஸரத்நவாரிதே⁴
நதார்திபூரஶாதந ப்ரஸீத³ மே ஸநாதந ॥ 7॥
அநங்க³ஶேக²ரச்ச²ந்த:³ ।
காமம் தா³மோத³ர மம மந:பந்நக:³ பீநபோ⁴கோ³
து³ஷ்டாஶீபி:⁴ குடிலவலநை: க்ஷோப⁴யத்யேஷ லோகம் ।

தத்³விக்ராந்தஸ்த்வமுதி³தபத³த்³வந்த்³வபங்கேருஹாங்கம்
குர்வந் த³ர்வீகரத³மந ஹே தாண்ட³வைர்த³ண்ட³யாமும் ॥ 17॥

8

அத² பா⁴ண்டீ³ரக்ரீட³நாதி³
பா⁴ண்டீ³ரஸ்ய தடாந்தே தருஷண்டா³க²ண்ட³லஸ்ய ரணஶௌண்ட³ ।
ஸகி²மண்ட³லாநி பா³ட⁴ம் விக்ரீட³ய புண்ட³ரீகாக்ஷ ॥ 18॥
ஸுஹ்ரு’தா³வலிபரிவீத: ஶ்ருதிஹரமுரலீகீ³த:
ஸுரபீ⁴வீத்²யநுஸாரீ வரபீதாம்ப³ரதா⁴ர
பீநோஜ்ஜ்வலபு⁴ஜத³ண்ட:³ ஶிரஸி ஸ்பு²ரிதஶிக²ண்ட:³

ஶஶிக²ண்டா³ப⁴லலாட: பீவரஹ்ரு’த³யகவாட:

க²ரமிஹிராதபவாஸே ப்ரஸரத்யபி ஶுசிமாஸே
த்⁴ரு’தமது⁴லக்ஷ்மீபா⁴ரம் பரிஹ்ரு’ததா³வவிகாரம்
தே⁴நுமநோஹரஶாத³ம் பிகக்ரு’தபஞ்சமநாத³ம்
ஷட்³ஜோத்³கா³ரிமயூரம் விஸ்ரு’மரஸௌரப⁴பூரம்
விகஸிதசாருஶிரீஷம் ஸ்பு²டமல்லீநிவிரீஷம்
வ்ரு’ந்தா³வநமதிஹ்ரு’ஷ்ட:ஸப³ல:ஸ்வயமபி⁴விஷ்ட:

கல்பிதபு⁴ஜஸங்க்³ராம: க்வசிதீ³ஹிதவிஶ்ராம:
குத்ரசித³பி⁴நவதும்பை:³ க்வசித³திகோமலகும்பை:⁴
க்வ ச பரிபாகிமகு³ஞ்ஜை: க்வ ச பி³ல்வாமலபுஞ்ஜை:

க்ரீட³ந்நத்³பு⁴தசர்ய: கேலிஷு பண்டி³தவர்ய:
பீவரகுதுகாதா⁴ரே த்³வந்த்³வீபா⁴வவிஹாரே
கல்பிதநிர்ப⁴ரராக:³ க்ரு’தஸகி²வர்க³விபா⁴க:³
ஶீதலமருத³நுகூலே பா⁴ண்டீ³ரத்³ருமமூலே
க்ரு’த்வா வல்லவவேஶம் ப்ரவிஶந்தம் த³நுஜேஶம்
ஜாநந்ந் ஏவ விலாஸீ ஸ்வீக்ரு’தவாந் க²லஶாஸீ
ஜைத்ரீக்ரு’தப³லபக்ஷ:ஸுது³ரூஹக்ரமத³க்ஷ:

ஶ்ரீதா³மப்ரியகாம:ஸுரரிபுவாஹிதராம:
க்ஷபயந் ப்ரலம்ப³காய:ஹலிநா நிர்மிதமாயம்
தை³வதபரிணுதலீல:ஸுஹ்ரு’தா³நந்த³ஶீல:

தத்ர விதூ³ரம் யாதா:ஸுரபீ⁴ர்லகு⁴பத³பாதா:
ஸமமந்விஷ்யந் கோ³பை: ஶங்கிதநிஜத⁴நலோபை-
முஞ்ஜாவலிவிகராலே விபிநே க்வசந விஶாலே

லப்³தா⁴கி²லத⁴வளாகஸ்துங்கி³தஸுக²பரிபாக:
பீதப⁴யங்கரதா³வ: ப்ரகடோல்லஸத³நுபா⁴வ:

ப்ரணதஜநோத்ஸவகாரீ த்வம் பா⁴ண்டீ³ரவிஹாரீ
கோ³குலஜநரஸஸிந்தோ⁴ ஜய ஜய து³ர்வித⁴ப³ந்தோ⁴ ॥ 8॥
த்³விபதி³கா ச்ச²ந்த:³ ।
கலிதஶ்ரீதா³மாநம் ஶ்ரீதா³மாநந்தி³கேலிதுந்தி³லிதம் ।
வந்தே³ ராமாவரஜம் ராமாவரஜங்க³மத்³யுதரும் ॥ 19॥

9

அத² வர்ஷாஶரத்³விஹாரசரிதம்
ப்ரேமோல்லாஸநஶீலா வல்லவமல்லஸ்ய விஜயதே லீலா ।
யந் மாது⁴ரீம் விபஞ்சீ விரிஞ்சிஸூநோ: ப்ரபஞ்சயதி ॥ 20॥
மேக⁴ஸமயபூர்திரமிதவ்ரு’ஷ்டிஷு தருகந்த³ரசித
நீபககுப⁴புஷ்பவலித ஸாந்த்³ரவிபிநலப்³த⁴லலித
ப⁴க்தபரிஷதி³ஷ்டவரத³ஹாரிவிப⁴வதா⁴ரிஶரத்³
அலங்க்ரு’தப³ஹுபக்ஷிப⁴ரிதகாநநக்ரு’ததி³வ்யரசித
வேஶதுலிதநர்தகவர சந்த்³ரகசிதசாருகவர
கோ³பயுவதிதை⁴ர்யமத²நரூப தத³பி⁴நீதகத²ந
லோசநப²ல வேநுவலநவல்க³த³த⁴ரவக்த்ரகலந
ஸர்வஸுக்ரு’தவைப⁴வத⁴ரவேணுரஸிதரஜ்யத³த⁴ர
வேணுமது⁴நாத³நடிதகேகிநிவஹ மேக⁴க⁴டித
ஸேவ ஜநிதமுக்தயவஸதே⁴நுநிசயசித்தரப⁴ஸ
ரூபவிலஸத³ங்க³வலநமோஹிதஸுரவ்ரு’ந்த³லலந
பி⁴ல்லயுவதிதோஷிமஸ்ரு’ணஶம்பமிலிதபாத³கு⁴ஸ்ரு’ண
ஹாரிஹரிணயோஷித³மலநேத்ரஸுக²த³வக்த்ரகமல
தா³ஸ்யநிரதஶைலரசிதஸேவந பஶுபாஶக²சித
பாஹி வருண மத்³வித⁴ஜநமீஶ்வர து³ரவாபப⁴ஜந ॥ 9॥
ஹாரிஹரிணச்ச²ந்த:³
க⁴நப்ரணயக⁴ட்டநோத்³கு⁴ரிதகோ⁴ஷஸீமந்திநீ
ப்ரபஞ்சிதஜக³த்த்ரயீஶ்ருதிவிடங்கவிக்ரீடி³தே ।

ஶரத்³விஹஸிதாடவீகுஹரபூ⁴விஹாரப்ரியே
ரதிஸ்த்வயி தரஸ்விநீ மம ஸலீலமுந்மீலது ॥ 21॥

10

அத² வஸ்த்ரஹரணம்
ஸ்மேராபி: ⁴ ஸலிலே கலிந்த³து³ஹிதுர்மக்³நாபி⁴ராகந்த⁴ரம்
ஸ்கந்த⁴ந்யஸ்தஸமஸ்தபட்டவஸநோ நர்மோக்திப⁴ங்கீ³படு: ।

நிர்வ்யாஜம் வ்ரஜகந்யகாபி⁴ரஸக்ரு’த்³ ப⁴வ்யாபி⁴ரப்⁴யர்தி²த:
பாயாத் துங்க³கத³ம்ப³ஶாகி²ஶிக²ராரூட⁴ஸ்த்ரிலோகீம் ஹரி: ॥ 22॥

நிஜகு³ணோத³யோல்லாஸலோபி⁴தா கி³ரிஸுதாவ்ரதாரம்ப⁴ஶோபி⁴தா:
பஶுபகந்யகா:ஸூரஜாவநே ரசிதமஜ்ஜநா: ப்ரேக்ஷ்ய பாவநே
த்வரிதமாக³தோ லுஞ்சிதாம்ப³ர: ப்ரியகமாஶ்ரிதோ ரங்கி³ணாம் வர:
ஸபதி³ லோகயந் கோ³ஷ்ட²பா³லிகா ப்⁴ரூகுடிவல்லரீப⁴ங்கு³ராலகா:
ஸ்மிதபரிஸ்பு²ரத்³வக்த்ரமண்ட³ல:ஸ்பு²டிதமாலதீக்லு’ப்தகுண்ட³ல:

ஸரப⁴ஸம் தத: ஶீதவேபிதை: ப்ரணயகோபிபி: ⁴ ஸுஷ்டு²ஹ்ரேபிதை-
வத³நவிஸ்பு²ரத்காகுஜல்பநைர்விஹிதஸாமபி⁴ர்பே⁴த³கல்பநை:
ஸிசயஸஞ்சயம் ஸம்ப்⁴ரமாகுலைர்ஜ²டிதியாசித: கந்யகாகுலை:

ப்ரு’து²தராம்ஸயோரர்பிதாம்ஶுக:ஸிதரதோ³ல்லஸந்மஞ்ஜுளாம்ஶுக:
ப்ரகடிதாக்³ரஹைர்பூ⁴பஹேலிபி:⁴ ஸகி²குலாத்³ரு’தைர்ஜல்பகேலிபி⁴-
தருபுரஸ்தடே தாஸ்ததா³ ப³லாத³சிரமாநயந் கோ³குலாப³லா:
முதி³தமுக்³த⁴தீ:⁴ கேலிநர்மத:³ஸகலவல்லவீவ்ரு’ந்த³ஶர்மத:³
ப்ரகடமம்ப³ரீபூ⁴தஹஸ்தகா:ஸவித⁴மாக³தா நம்ரமஸ்தகா:
ஸ படுராத்மநோ வாக்யகாரிகாத்⁴ரு’தமஹோத்ஸவ: ப்ரேக்ஷ்ய தா³ரிகா:
ஸலிலமஜ்ஜநே வ்யஜ்ய நக்³நதாம் வ்ரதவிதே⁴ர்வத³ந் ஸுஷ்டு² ப⁴க்³நதாம்
ஶிரஸி காரயந்நஸ்ய பூர்தயே ப்ரஸப⁴மாத்மநே க்ஷேமமூர்தயே
மது⁴ரமஞ்ஜலிம் மஞ்ஜுளோசந: ப்ரணயிநீமநஸ்தாபமோசந:
கிமபி கந்யகாலீபி⁴ராநத: ப்ரணயஸங்குலாதா³ஶு மாநத:
ஸுக²ப⁴ராத³மூரத்ர தர்பயந் வஸநஸஞ்சயம் தூர்ணமர்பயந்
க்ரு’தகுமாரிகாசித்ததோ³ஹத:³ஸகலஸுந்த³ரீப்ரேமமோஹத:³
ப்ரணதமண்ட³லாபீ⁴ஷ்டகாமது⁴க் கமநவல்லவீமல்லிகாமது: ⁴
த்வமகி²லேஶ மாமிந்தி³ராலய வ்ரஜமஹேந்த்³ர ஹே தே³வ பாலய ॥ 10॥

இந்தி³ரா ச்ச²ந்த:³ ।
வித³தா⁴நயாபி த⁴வளம் தவ ஜக³தே³வாத்³ய கீர்திசந்த்³ரிகயா ।
கேஶவ பஶுபாலீநாம் சித்ரம் த்³விகு³ணீக்ரு’தோ ராக:³ ॥ 23॥

11

அத² யஜ்ஞபத்நீப்ரஸாத:³
பரிதோஷயிதும் ந யாயஜூகை-
ஸ்த்வமநூசாநஜநைஶ்ச நாஸி ஶக்ய: ।

ரதிஹார்ய ரதிம் த³த³ஸ்வ வந்தே³
தவ கோ³விந்த³ஸதா³ பதா³ரவிந்த³ம் ॥ 24॥

ரங்க³தஸ்தோஷிதஜ்ஞாதிநா ஸங்க³தோ தே⁴நுகாராதிநா
கர்ணபாலீமிலத்பல்லவைர்வேஷ்டித:ஸர்வதோ வல்லவை-

கோ³பஸீமந்திநீகாமுக: காநநோத்ஸங்க³ஸங்கா³முக:
க்லு’ப்தவ்ரு’ந்தா³டவீமாநந: ப்ரேக்ஷிதஸ்மேரகோ³பாநந:
ஸம்ஸ்துவந் பூ⁴ருஹாம் ஸம்பத:³ ஶ்லாக⁴யந் வ்யாஜத: ஶம்ப்ரத:³
ஸ்வாந் ஸகீ²ந் குஷுத்³ப⁴ரோத்தாபிதாந் ப்ரேமபி:⁴ ப்ரார்த²நாமாபிதாந்
ப்ரேஷயந்நத்⁴வரேऽதூ³ரத: க்²யாபிதப்³ராஹ்மணக்ரூரத:
கல்பிதப்³ராஹ்மணாவஜ்ஞயா ப்ரேஷ்ட²ஸங்க்ராமிதப்ரஜ்ஞயா
லங்கி⁴தக்ஷேம்ப³பா⁴க்ஸத்ரயா பூரிகாபூரிதாமத்ரயா
ஸ்தா²கிகாந்யஸ்யஸத்³ப⁴க்தயா ஸ்நேஹஸம்பத்திதோऽப்⁴யக்தயா
ரத்நபாத்ரீத்⁴ரு’தக்ஷீரயா காநநோபக்ரமாதீ⁴ரயா
பா⁴ஜநந்யஸ்தஸம்யாவயா கௌதுகோத்துங்க³ஸம்ராவயா
கௌ³ரவாந்நிர்ப⁴ரோத்தாலயா ப்ரேக்ஷிதோ ப்³ராஹ்மணீமாலயா
ஸ்பர்த⁴மாநம் ருசா ஹாடகம் தா⁴ரயந்ந் உஜ்ஜ்வலம் ஶாடகம்
ஸகு²ரம்ஸே கரம் த³க்ஷிணம் ந்யஸ்ய லோகோத்ரயீரக்ஷிணம்
விஸ்பு²ரந்நர்தகாலங்க்ரு’தி:ஸஞ்சரத்கிங்கிணீஜ²ங்க்ரு’தி:
காந்திபி⁴ர்நிந்தி³தேந்தீ³வர:ஸுந்த³ரோரஸ்தடே பீவர:
ஸஞ்சரந்மஞ்ஜரீகுண்ட³ல: ஶ்லாகி⁴தப்³ராஹ்மணீமண்ட³ல:

க்ரு’ஷ்ண ஹே ஸுந்த³ரகுண்ட²யா ப்ரேஇர்தாஸ்தூர்ணமுத்கண்ட²யா
ரக்ஷ ந:ஸங்க³தா தூ³ரத:ஸ்வாந்திகே த்வம் யத:ஸூரத:
க்ஷ்மாஸுரீகாகுமித்யக்³ரத: ஶீலயந் வ்யஞ்ஜிதவ்யக்³ரத:

ஸர்வதா² த³த்ததத்³வாஞ்சி²த: கீர்திவிஞ்சோ²லிகாலாஞ்சி²த:
ப்ரோஷிதப்³ராஹ்மணீகோऽமல: பல்லவாத³ப்யலம் கோமல:

ஸத்³கு³ணைரிந்தி³ர்யாமோத³நம் பு⁴க்தவாந் போ⁴ஜயந்நோத³நம்
மத்தமாதங்க³லீலாகர: கிங்கராநந்தி³ஶீலாகர:
ஸர்வதா³ விப்⁴ரமாரம்ப⁴வாந் கே²லதாத்³ கோ³குலேऽலம் ப⁴வாந்
ஸந்ததம் தா³ருணாபத்³த⁴தம் பாஹி கோ³விந்த³ மாமுத்³த⁴தம் ॥ 11॥
மத்தமாதங்க³லீலாகரச்ச²ந்த:³ ।
து:³கோ²ச்சி²த்தி: பரமமது⁴ராநந்த³பூராநுபூ⁴தி:
ஸேயம் தா³மோத³ர தது³சிதா ஸாத⁴நாநுஷ்டி²திர்வா ।

ஸத்தாம் த⁴த்தே ந கமலபு⁴வோऽப்யந்தரேணார்தப³ந்தோ⁴
காருண்யம் தே முஹுரஹமத: ப்ரார்த²யே தஸ்ய பி³ந்து³ம் ॥ 25॥

12

அத² கோ³வர்த⁴நோத்³த⁴ரணம்
அமந்த³மத³மண்ட³லிரலமக²ண்ட³மாக²ண்ட³லம்
ந்யருத்³த⁴ ரப⁴ஸேந ய: ப்ரு’து²முத³ஸ்ய கோ³வர்த⁴நம் ।

அசண்ட³கரமாது⁴ரீபடலத³ண்டி³துண்ட³ஶ்ரியம்
தமாத்தவரமண்ட³நம் மகரகுண்ட³ல த்வாம் ப⁴ஜே ॥ 26॥

ஹேதுவாத³ஜஜல்பிதவ்ரஜவாஸவாத்⁴வரமர்த³நே
பூ⁴ஸுரோத்கரகோ³மஹீத⁴ரபூஜநோத்ஸவவர்த⁴நே
கல்பிதாதுலயூபஸங்குலஶங்குலாத³தி⁴மோத³கே
பர்வதார்சநஸம்பத³ர்ஜநஹேதுதாபரிபோ³த⁴கே
புஷ்பவந்த³நதா⁴துசநத³ந்மண்டி³தாகி²லகோ³த⁴நே
கோ³பமண்ட³லகல்பிதாசலஸாநுகந்த³ரஶோத⁴நே
உத்³ப⁴டாரவபூ⁴த⁴ரோத்ஸவஸஞ்ஜிதாகி²லப³ந்து⁴தே
தத்பரிக்ரமபூஜநக்ரமபூ⁴ரிஸம்ப்⁴ரமஸந்து⁴தே
க்ஷ்மாத⁴ரோபமவிக்³ரஹோத்தமபு⁴க்தஸிஸ்பு²ரதோ³த³நே
மங்க³ளாகரவிஸ்பு²ரத்³வரவ்ரு’ந்த³வல்லவமோத³நே
ருஷ்டவாஸவவ்ரு’ஷ்டிஸம்ப்லவகி²ந்நகோ³குலவேஷ்டிதே
த்ராஸஸங்குலப³ந்து⁴மண்ட³லஶர்மதா³த்³பு⁴தசேஸ்டிதே
த³க்ஷிணேதரபாணிபுஷ்கரஶீலதாதுலபர்வதே

விப்⁴ரமாங்குரநிர்தூ⁴தோத்³து⁴ரஜம்ப⁴மர்த³நக³ர்விதே
கோ³த்ரக³ஹ்வரவாஸிதாப்³ப⁴ரவிஹ்வலாத்மஸுஹ்ரு’ஜ்ஜநே
காரிதோத்³ப⁴வத³த்³பூ⁴தார்ணவபா³ந்த⁴வவ்ரஜமஜ்ஜநே
நந்தி³தாஶயமித்ரஸஞ்சயவீக்ஷிதஸ்பு²ரதா³நநே
மேது³ரஸ்மிதகௌமுதீ³க்ரு’தரக்தயௌவதமாநநே
பீ⁴தநந்தி³தவிஸ்மயாஞ்சித மாத்ரு’பாண்யுபலாலிதே
சாருசஞ்சலலோசநாஞ்சலராத⁴யாபி நிபா⁴லிதே
மாருதோந்மத³சண்ட³நீரத³மண்ட³லாஶநிவாரணே
ஸம்பத³ந்தி⁴தஶக்ரஸஞ்சிதக³ர்வசர்வணகாரணே
ஸப்தவாஸரஹஸ்தஸம்ஸ்தரஶாயிதாதுலபர்வதே
நிர்மதீ³க்ரு’தஶக்ரஸம்வ்ரு’தநீரதே³க்ஷணநிர்வ்ரு’தே
மஞ்ஜுபா⁴ஷிதமுத்³ரயா க்ரு’தபா³ந்த⁴வாவலிநிஷ்க்ரமே
கௌதுகோச்சலமித்ரமண்ட³லகீ³தமங்க³ள்விக்ரமே
பாத³போஜ்ஜ்வலதந்நிஜஸ்த²லயோஜிதப்ரவராசலே
ஸர்வதா³ வ்ரஜபா³ந்த⁴வவ்ரஜரக்ஷணவ்ரதநிஶ்சலே
பு²ல்லவல்லவநாத²யோர்நவஹர்ஷவீக்ஷணஸக்ஷணே
குங்குமாக்ஷதபல்லவாக்ஷதவல்லவீக்ரு’தரக்ஷணே
ச²ந்நபா⁴நுநி ஶைலஸாநுநி பீடி²தப்ரவராம்ஶுகே
பீ⁴தலஜ்ஜிதஶக்ரவந்தி³தபாத³பங்கஜபாம்ஶுகே
ஸ்மேரஸம்முக²விஸ்பு²ரந்முக²லுப்தவாஸவபீ⁴ப்⁴ரமே
தந்மநோஹரவர்ணநிர்ப⁴ரபா⁴ரதீப⁴ரவிப்⁴ரமே
கோ³ஶிவப்ரத³மிந்த்³ரதாபத³மேத்ய நிர்ப⁴ரநந்தி³தே
கா³யத³ம்ப³ரலம்பி³தும்பு³ருராக³ட³ம்ப³ரவந்தி³தே
முக்³த⁴ஸௌரப⁴தி³க்³த⁴ஸௌரப⁴து³க்³த⁴பூரக்ரு’தோக்ஷணே
கல்பிதாகி²லபிஷ்டபாதுலதாபமண்ட³லமோக்ஷணே
மத்தகோகிலவிப்⁴ரமே கில மாத⁴வ த்வயி ஸம்முகீ²
வர்ததாம் மம புருஷோத்தம லோலபு³த்³தி⁴ஶிலீமுகீ² ॥ 12॥
முக்³த⁴ஸௌரப⁴ச்ச²ந்த:³
ஶ்யாமோத்துங்க³பு⁴ஜார்க³லே விநிஹித: க்ரு’ஷ்ணேந வ்ரு’ஷ்டிச்ச²டா
தை⁴தைர்தா⁴துபி⁴ரேஷ தாலகுநடீமுக்²யைர்கி³ரிர்கௌ³ரித: ।

ஶுத்³தா⁴ஷ்டாபத³கல்பிதஸ்ய விபுலச்ச²த்ரஸ்ய லக்ஷ்மீப⁴ரம்

பி³ப்⁴ரத்³கா³ருட³ரத்நநிர்மிதமஹாத³ண்ட³ஸ்ய விப்⁴ராஜதே ॥ 27॥

13

அத² நந்தா³பஹரணம்
நந்தா³பஹாரசகிதஸ்ய கிரீடஶ‍்ரு’ங்க³
ப்⁴ரு’ங்கா³வலீபரிசிதம் ஸலிலேஶ்வரஸ்ய ।

ஹ்ரு’த்³யம் ஸநந்த³நது³ராபபராக³க³ந்த⁴ம்
வந்தே³முகுந்த³ தவ தே³வ பதா³ரவிந்த³ம் ॥ 28॥

நீராதி⁴பப்⁴ரு’த்யாஹ்ரு’தகோ³பேஶ்வரமார்கா³ஶ்ரித
லப்³தா⁴ம்பு³தி⁴நாதா²லய பாஶீடி³தலீலாசய
ஶுத்³தோ⁴ஜ்ஜ்வலவாணீஸுத⁴ தா³ஸாயிதபாஶாயுத⁴
மந்துக்லமஸம்மார்ஜந தந்நிர்மிதஹர்ஷார்ஜந
ப⁴க்த்யர்பிதநந்தே³க்ஷண லப்³தா⁴துலசித்தக்ஷண
பித்ரா ஸஹ கே³ஹம் க³தமாத்ரு’க்லமஹாரிவ்ரத
ஸர்வாத்³பு⁴தஸந்த³ர்ஶநசித்தாந்விதநந்தா³நந
ஸங்கர்ணிதலோகோத்தரதத்தந்நிஜசர்யாப⁴ர
ஸம்பா⁴விதஸர்வேஶ்வரபா⁴வோத்ஸுககோ³போத்கர
ஹ்ரு’த்³யேங்கி³தஸம்வேத³நஸங்கல்பிததத்ஸாத⁴ந
தி³வ்யஹ்ரத³மத்⁴யார்பிதகோ³து⁴க்³க³ணஸந்த³ர்ஶித
ஸச்சிந்மயலோகோத்தம நிஷ்காஸிதகோ³பப்⁴ரம
ஸந்து⁴க்ஷிதப³ந்து⁴வ்ரஜ ஸஞ்சாரிதகீர்தித்⁴வஜ
கோ³பீக³ணஶர்மாகர மாம் பாலய தா³மோத³ர ॥ 13॥
ஸம்பு²ல்லச்ச²ந்த:³ ।
லோகோ ரம்ய: கோऽபி வ்ரு’ந்தா³டவீதோ
நாஸ்தி க்வாபீத்யஞ்ஜஸா ப³ந்து⁴வர்க³ம் ।

வைகுண்ட²ம் ய:ஸுஷ்டு²ஸந்த³ர்ஶ்ய பூ⁴யோ
கோ³ஷ்ட²ம் நிந்யே பாது ஸ த்வாம் முகுந்த:³ ॥ 29॥

14

அத² ராஸக்ரீடா³

பரிஸ்பு²ரது ஸுந்த³ரம் சரிதமத்ர லக்ஷ்மீபதே-
ஸ்ததா² பு⁴வநநந்தி³நஸ்தத³வதாரவ்ரு’ந்த³ஸ்ய ச ।

ஹரேரபி சமத்க்ரு’திப்ரகரவர்த⁴ந: கிந்து மே
பி³ப⁴ர்தி ஹ்ரு’தி³ விஸ்மயம் கமபி ராஸலீலாரஸ: ॥ 30॥

ஶாரத³விது⁴வீக்ஷணமது⁴வர்தி⁴தமத³பூர
இஷ்டப⁴ஜநவல்லப⁴ஜநசித்தகமலஸூர
கோ³பயுவதிமண்ட³லமதிமோஹநகலகீ³த
முக்தஸகலக்ரு’த்யவிகலயௌவதபரிவீத
யோஷித³மலநேத்ரகமலலோபி⁴த³ஶநமால
கௌதுகப⁴ரநிர்மிதக²ரநர்மவசநஜால
தந்நிஶமநஸாஶ்ருநயநபீ⁴ருபி⁴ரநுநீத
வல்லப⁴ஜநகே²த³ஶமநவிப்⁴ரமப⁴ரவீத
ஶ்யாமவிமலகாந்திபடலதூ⁴தமத³நலக்ஷ
ரக்திமத⁴ரயோஷித³த⁴ரசும்ப³ரசநத³க்ஷ
விக்³ரஹபத³யௌவதமத³வீக்ஷணபரிலீந
சண்டி³மத⁴ரப⁴க்தநிகரமாநபு⁴ஜக³வீந
லோலக³திபி⁴ரார்தமதிபி⁴ராபி⁴ரநபி⁴த்³ரு’ஷ்ட
புஷ்பகு³ருஷு வல்லிதருஷு பூ⁴ரிஷு பரிப்ரு’ஷ்ட
லப்³த⁴நலிநக³ந்த⁴புலிநகோ³ப்யநுக்ரு’தலீல
ஶஶ்வத³மிதரங்க³ரமிதராதி⁴க வரஶீல
பு²ல்லஸுஷமவந்யகுஸுமமண்டி³தத³யிதாங்க³
கேலிதலிநவக்த்ரநலிநப்⁴ரு’ங்கி³ததத³பாங்க³
நிர்ப⁴ரரதிவர்த⁴நமதிநிஹ்நதநிஜதே³ஹ
ப்ரேமஶரணவல்லப⁴க³ணமாநஸகுஶலேஹ
த்³ரு’ஷ்டவிகலராத⁴நிகி²லயௌவதபரிஹூத
பூ⁴ரிருதி³ததத்தது³தி³தவீதி²பி⁴ரபி⁴பூ⁴த
விக்லவதநுகோ³பஸுதநுலோசநபத³வீத
சாருஹஸந பீதவஸந குங்குமப⁴ரபீத
நந்தி³தமதியோஷயுவதிவாஸஸி விநிவிஷ்ட
துஷ்டிரசநசாருவசநதூ⁴தஹ்ரு’த³யரிஷ்ட
ஸம்மத³சயபு²ல்லஹ்ரு’த³யயௌவதததராஸ

குந்த³ரத³நசாருவத³நஶோபி⁴தம்ரு’து³ஹாஸ
த்³வித்³வியுவதிமத்⁴யவஸதிவர்தி⁴தருசிகாம்ய
லப்³த⁴லலிதப்⁴ரு’ங்க³வலிதசம்பகததிஸாம்ய
ஸ்வஸ்வஸவித⁴போ³தி⁴விவித⁴வேஶயுவதிஹ்ரு’த்³ய
ஶங்கரமுக²தை³வதஸுக²வர்தி⁴நடநவித்³ய
மோஹிதஶஶிமண்ட³ல வஶிகே²சரமுநியோஷ
கிங்கிணியுதநூபுரருதலம்பி⁴தபரிதோஷ
ஸௌரப⁴புரமிஷ்டக²புரரஞ்ஜிதமது⁴ராஸ்ய
ஸுஷ்டு²மஹிதகீ³தஸஹிதயௌவதததலாஸ்ய
விஶ்வகரணதை⁴ர்யஹரணகாரணகலகா³ந
ரக்திபி⁴ருபருத்³த⁴பஶுபபீ⁴ருகலிதம
கூஜிவலயதாண்ட³வலயகூ⁴ர்ணிதஸுரராஜி
கோமலரணஷட்பத³க³ணகு³ஞ்ஜிதப⁴ரபா⁴ஜி
தத்ர ரஹஸி ராஸமஹஸி ஸம்ப்⁴ரு’தவரஶோப⁴
மௌக்திகஶுசிஸுஸ்மிதருசிஸ்ரு’ஷ்டயுவதிலோப⁴
மார்ஜிதரதிகி²ந்நயுவதிமண்ட³லம்ரு’து³க³ண்ட³

ப்ரேமலலஹகாமகலஹபண்டி³தபு⁴ஜத³ண்ட³

விப்⁴ரமபரவல்கு³நக²ரசிஹ்நிதநவவாம
ஸௌஷ்ட²வயுதகாந்திபி⁴ருத காமமநஸிகாம
ஶீதஸலிலகேலிகலிலசித்தயுவதிஸிக்த
தீ³வ்யத³சிரஜாதருசிரதீ³ப்திபி⁴ரதிரிக்த
தே³வவிசிதபுஷ் புஷரசிதவ்ரு’ஷ்டிபி⁴ரபி⁴வ்ரு’ஷ்ட
ப்ரேமஸரலகேலிதரலகோ³பஸுதநுத்³ரு’ஷ்ட
விஸ்பு²ரதி³ப⁴நாயகநிப⁴ மஞ்ஜுளஜலகே²ல
சஞ்சலகரபுஷ்கரவரக்ரு’ஷ்டயுவதிசேல
ரத்நப⁴வநஸந்நிப⁴வநகுஞ்ஜவிஹிதரங்க³
ராக³நிரதயௌவதரதிசிஹ்நவிலஸத³ங்க³
ஸந்த்⁴ரு’தநய நந்த³தநய ஸுந்த³ர ஜய வீர
யாமுநதடமண்ட³லநட ராஸரசநதீ⁴ர
பாபாநி மயி து³ர்க³திஜயிபாத³ப⁴ஜநலேஶ
தே⁴ஹி கருண த்³ரு’ஷ்டிமருணலோசந நிகி²லேஶ ॥ 14॥

லலிதப்⁴ரு’ங்க³ச்ச²ந்த:³ ।
ரம்போ⁴ரூநிகுரம்ப³நிர்ப⁴ரபரீரம்பே⁴ண லப்³த⁴த்³யுதே-
ர்பி³ப்⁴ராணஸ்ய தடி³த்கத³ம்ப³விலஸத்காத³ம்பி³நீவிப்⁴ரமம் ।

க்ரீடா³ட³ம்ப³ரதூ⁴தஜ்ரு’ம்ப⁴மத²நஸ்தம்பே³ரமோருஶ்ரியோ
ராஸாரம்ப⁴ரஸார்தி²நஸ்தவ விபோ⁴ வந்தே³ பதா³ம்போ⁴ருஹம் ॥ 31॥

உல்லலவல்லவலலநா த⁴ரபல்லவசும்ப³நோல்லஸிதம் ।
நௌமி ஸமல்லீமால்யம் ஹரிமிஹ ஹல்லீஸகோத்பு²ல்லம் ॥ 32॥

15

அத²ஸுத³ர்ஶநாதி³மோசநம் ஶங்க²சூட³நித⁴நம் ச
பி³ப்⁴ரதம் ஶ்ரவணஸீம்நி ஶாரத³ம்
பத்³மமுஜ்ஜ்வலகலாவிஶாரத³ம் ।

வல்லவீஹ்ரு’த³யஹாரநாயகம்
ஹந்த சித்த ப⁴ஜ கோ³ஷ்ட²நாயகம் ॥ 33॥

பூ⁴ருஹோல்லஸத³ம்பி³காவநமண்ட³லாந்தரபூ⁴மிபாவநம்
அப்³ஜஸம்ப⁴வகந்யகோத³கநிர்மிதாப்லவமக்ஷிமோத³க
வாரிதோ³ஜ்ஜ்வலகாந்திட³ம்ப³ரமாப்தகாஞ்சநபா⁴ஸ்வரத³ம்ப³ரம்
ஆத்தவல்லவராட்³பு⁴ஜங்க³மமூர்திகல்பிதபாத³ஸங்க³மம்
உக்³ரஸங்கடபா⁴க்ஸுத³ர்ஶநஶாபமோசநமிஷ்டத³ர்ஶநம்
ஆத்மவல்லப⁴நந்த³மோசநமுத்³த்⁴ரு’தாகி²லகோ³பஶோசநம்
ஆஶ்ரயாமி ப⁴வந்தமுஜ்ஜ்வலகாந்திகந்த³லது⁴தகஜ்ஜ்வலம்
ஆநிதோஜ்ஜ்வலஶர்வரீமுக²மாப்தபூர்வஜஸங்க³ஸங்க³முந்முக²
வல்லவாகி²லவல்லபா⁴துலநேத்ரக²ஞ்ஜநவிப்⁴ரமாகுலம்
அத்³பு⁴தாமலகீ³திமோஹிதவல்லவீகுலமாத்தலோஹித
சந்த³நம் க²லயக்ஷநாயகபீ⁴தியௌவதஶாந்திதா³யகம்
உக்³ரவிக்³ரஹயக்ஷமர்த³நமங்க³நாக³ணரங்க³வர்த⁴நம்
ஆப்தகு³ஹ்யகரத்நநந்தி³தபூர்வஜம் பு⁴வநேந்த்³ரவந்தி³த
பாத³பத்³ம ப⁴வந்தமாஹிதகோ³குலோத்ஸவமங்க³நாஹித
நௌமி மாத⁴வ மாம் க்ரு’பாலய து³ர்க³தம் ஜக³தீ³ஶ பாலய ॥ 15॥
காந்திட³ம்ப³ரச்ச²ந்த:³ ।

ஜயதி மஹோத்ஸவவித்³யா வித்³யாத⁴ரஶாபமர்தி³நீ மூர்தி: ।
பரிபூ⁴தஶங்க²சூட³சூடா³மந்ணிரகி²லலோகஸ்ய ॥ 34॥

16

அத² கோ³பிகாகீ³தம்
நிர்யாஸ: ஶ்யாமலிம்நாம் பரிணதிரமலப்ரேமலக்ஷ்மீப⁴ராணாம்
ஸாக்ஷாத்கார: க்ரு’பாணாமகி²லமது⁴ரதாஸம்பதா³ம் ஸம்ப்ரதா³ய: ।

கா³ம்பீ⁴ர்யம் பி³ப்⁴ரமாணாமுபசிதிரமிதஶ்சாதுரீணாம் சிரம் வோ
பூ⁴யாதா³பீ⁴ரநாரீகுசகலஸதடாலங்க்ரு’திர்மங்க³ளாய ॥ 35॥

தி³வஸவிரஹார்தயுவதிக்ரு’தவார்த
ப்ரு’து²லதரவாமபு⁴ஜஶிக²ரதா⁴ம
விலஸத³வதம்ஸ வத³நத்⁴ரு’தவம்ஶ
ஸுரநக³ரயோஷித³கி²லமதிமோஷி
மது⁴ரதரகீ³த பஶுநிவஹவீத
ஸரிது³த³கபூரவிரதிவிதி⁴ஶூர
கமலப⁴வப⁴ர்க³முக²விபு³த⁴வர்க³
மதிது³ரநுமாநரஸத³கலகா³ந
மத³யத³வலோக முஷிதநதஶோக
ஹ்ரு’தஹரணஜாத கலிதஸுக²வாத
கி³ரிஶமுக²தே³வ க்ரு’தசரணஸேவ
மத³ஜநிதகூ⁴ர்ணநயந ரஸபூர்ண
க³திவிஜிதநாக³ த்⁴ரு’தகு⁴ஸ்ரு’ணராக³
யுவதிதி³நதாபஹரமது⁴ரலாப
சடுல நடவேஶ க்ரு’பய மது²ரேஶ ॥ 16॥
முக²தே³வச்ச²ந்த:³ ॥
ஜக³து³த்³து⁴ரமாது⁴ரீதூ⁴ரீணாம்
அது⁴நா மந்தி³ரமிந்தி³ராது³ராபா ।

மம தர்ஷப⁴ராந் முராந்தக த்வந்
முரலீநாத³ஸுதா⁴து⁴நீ து⁴நீதாம் ॥ 36॥

20 sanskritdocuments.org



ச²ந்தோ³ऽஷ்டாத³ஶகம்

17

அதா²ரிஷ்டவதா⁴தி³கம்
துரக³த³நுஸுதாங்க³க்³ராவபே⁴தே³ த³தா⁴ந:
குலிஶக⁴டிததடங்கோத்³த³ண்ட³விஸ்பூ²ர்ஜிதாநி ।

தது³ருவிகடத³ம்ஷ்ட்ரோந்ம்ரு’ஷ்டகேயூரமுத்³ர:
ப்ரத²யது குஶலம் வ:கைஶவோ வாமபா³ஹு: ॥ 37॥

வ்ரு’ஷத³நுஜஜநிதருஜபஶுபகுலதோஷணம்
ஸ்வகரதலநிநத³க²லவ்ரு’ஷப⁴பரிரோஷணம்
த³யிதவரபு⁴ஜஶிக²ரநிஹிதபு⁴ஜத³ண்ட³கம்
ஜக³த³ஸுக²விகடமுக²த³நுஜமத³க²ண்ட³கம்
நிவிட³ப³லசடுலமிலத³நடு³த³பநோத³நம்
க³க³நதலமிலத³கி²லஸுரநிகரமோத³நம்
பு⁴ஜவிப⁴வமஹிமலவத³லிதவ்ரு’ஷஶ‍்ரு’ங்க³கம்
தத³பி⁴ஹதித³லிததி³திதநுஜதநுப்⁴ரு’ங்க³கம்
நிஜநிகடக³திவிகடஹயத³நுஜலோசிதம்
ப்ரணயப⁴ரம்ரு’து³லதரயுவதிக³ணஶோசிதம்
அவக³ணிதகு³ருரணிததுரக³கு²ரக⁴ட்டநம்
நிஜலலிதக³திகலிததது³ருமத³குட்டநம்
த⁴நுரயுதபரிக³மிதஹயத³நுஜவிக்³ரஹம்
ப்ரு’து²வத³நபு⁴ஜக⁴டநக்ரு’ததத³திநிக்³ரஹம்
பு⁴ஜபு⁴ஜக³யுதிதுரக³ரத³ஹரணகாரணம்
தது³பசயவிஹிதஹயத³நுஜதநுதா³ரணம்
நிஜலலிதலவத³லிதஜக³த³வஶகேஶிநம்
ப்ரமத³குலரஸசடுலபஶபஸப⁴வேஶிநம்
த³ரஹஸிதருசிரமிதநுதிசதுரநாரத³ம்
கி³ரிஶவரநிகி²லஸுரநிகரஸுக²பா⁴ரத³ம்
உரணத³திசபலமதிஸுஹ்ரு’த³வநகே²லநம்
தத³பஹ்ரு’திமிலத³மதித³நுஜக்ரு’தமேலநம்
ஸ்வஶசரநிகரஹரத³நுஜக்ரு’திவேதி³நம்
ஜக³த³ப⁴யவலத³நயமயதநயபே⁴தி³நம்
ஸக்ரு’த³மலபத³கமலவிநதப⁴யமோசநம்

ChandoaShTAdashakam.pdf 21



ச²ந்தோ³ऽஷ்டாத³ஶகம்

ப⁴ஜ ஸத³யமயி ஹ்ரு’த³ய ஸரஸிருஹலோசநம் ॥ 17॥
கு³ச்ச²கமித³ம் ச²ந்த:³ ।
யேநாரிஷ்ட: ப்ராபிதோऽபூ⁴த³ரிஷ்டம்
சக்ரே கேஶீ லீலயைவாவகேஶீ ।

வ்யோமோऽலம்பி⁴ வ்யோமஸாம்யம் ஸ கஷ்டாத்³
கோ³ஷ்டா²தீ⁴ஶ:ஸுஷ்டு² கோ³பாயதாந்ந: ॥ 38॥

அபவர்க³ஸுக²ஸ்ப்ரு’ஹோருவல்லீ
ஸ்த²லகுலங்கஷவீசிரம்பு³ஜாக்ஷ ।

தவ கேலிஸுதா⁴நதீ³ மதீ³யம்
ஶிஶிராங்கீ³க³லஜாங்க³லம் க³தாஸ்து ॥ 39॥

புருஷோத்தமஸ்ய பரிதோ
கோ³குலசரிதாம்ரு’தேந க்ரு’தஸேக: ।

ப்ரேமமரந்த³ஸ்யந்த³ம்
தநோது மம சித்தமாகந்த:³ ॥ 40॥

18

அத² ரங்க³ஸ்த²லக்ரீடா³
க்ரியாத்³ வ: கல்யாணம் பு⁴ஜஸமரஶௌடீர்யகணிகா
விகாஸேநோத்³பூ⁴ய ப்ரகடப³லமல்லப்ரதிப⁴டாந் ।

ப⁴ஜந் ஸ்வரீ ரங்கே³ மத³கலம்ரு’கே³ந்த்³ரஸ்ய லலிதம்
கசாக்ரு’ஷ்டிக்ரீடா³மதி²தமது²ராரிர்மது⁴ரிபு: ॥ 41॥

ய: பௌரலோகாரவிந்தா³வலீஹேலிரங்கீ³க்ரு’தோத்துங்க³ரங்க³ஸ்த²லீகேலி-

ஆபீதகௌஶேயஶோபோ⁴ல்லஸந்மூர்திராவர்திதாஶேஷலோகோத்ஸவஸ்பூ²ர்தி-
அக்ஷீணகண்டீ²ரவாகுண்ட²விக்ராந்திருக்³ரம் மமர்தோ³ருத³ந்தீந்த்³ரமஶ்ராந்தி
யம் நிர்மிதோத்துங்க³மாதங்க³நிர்வாணமுர்வீமஹாநந்த³வ்ரு’ந்தா³நி குர்வாணம்
உத்³பா⁴ஸிதா³நாஸ்ரபி³ந்தூ³ர்மிவர்மாணமாநம்ரஸந்தோஷநிர்மாணகர்மாணம்
உந்மீலிதாஸ்தோகவிஸ்தாரதாருண்யமந்தஸ்தமஸ்தோமவித்⁴வம்ஸிகாருண்யம்
ஆலோகயாமாஸ பி⁴ந்நாரிமர்மாணமக்³ரே ஜநஶ்ரேணிருத்³தா³மஶர்மாணம்
உத்³த³ண்ட³தோ³ர்த³ண்ட³த³ர்பாநுவித்³தே⁴ந விஸ்மாபிதாமந்த³க³ந்த⁴ர்வஸித்³தே⁴ந
பீநாம்ஸபிண்டோ³ல்லஸத்³த³ந்தத³ண்டே³ந வித்³யேதிக⁴ர்மாம்பு³ஸம்வீதக³ண்டே³ந

தீ³ப்தேந்த்³ரநீலாவலீராஜத³ங்கே³ந லப்³த⁴ப்ரலம்பா³ரிகோ³பாலஸங்கே³ந
மல்லாவலீ யேந ரங்க³ப்ரவேஶேந விக்ஷோபி⁴தா மங்க்ஷு வீரேந்த்³ரவேஶேந
மந்த³ஸ்மிதாரப்³த⁴குந்தா³லிநிந்தா³ய வ்ரு’ந்தா³ரகாநந்தி³பாதா³ரவிந்தா³ய
சஞ்சந்நக²ஶ்ரேணிபா⁴சக்ரபா³லாய வக்ஷஸ்தடீலக்ஷ்யநக்ஷத்ரமாலாய
பு²ல்லீப⁴வச்சில்லிசாபப்ரஸர்பாய நிர்வாஹிதாபூர்வகந்த³ர்பத³ர்பாய
நார்யோ முஹுர்த்³ரு’ஷ்டமாது⁴ர்யசர்யாய யஸ்மை ஸ்ப்ரு’ஹாம் சக்ருராபீ⁴ரவர்யாய
யஸ்மாத்³ விலாஸேந ரங்க³ஸ்த²லே ரந்துராநம்ரலோகாதிஶோகாபதா³ஹந்து-

இந்த்³ராதி³வ்ரு’ந்தா³ரகாநந்த³நிர்மாதுரக்ஷ்ணோர்விநோதே³ந வ்ரு’ஷ்ண்யந்த⁴காந்
பாது-

ஆர்யாங்க³நாதீவ்ரஸாத்⁴வீவ்ரதச்சே²த்துரவ்யக்³ரமல்லாங்க³நாதுஷ்டிர்நிர்பே³த்து-

ஆவல்க³த: க்ஷௌணிப⁴ர்தாபி ஸ த்ராஸமாஸாத்³ய விப்⁴ராந்தாக்³ரபா³லஸ்ய
பத்³மாவதீபுத்ரஹ்ரு’ந்மர்மகீலஸ்ய ஸர்வாத்மநாபீ⁴ஷ்டதோ³ர்யுத்³த⁴லீலஸ்ய
யுத்³த⁴ம் பரிஸ்பா²ரஶௌடீர்யகோ⁴ரஸ்ய சாநூரமல்லேந வ்ரு’த்தம் கிஶோரஸ்ய
யஸ்மிந் முநிஶ்ரேணிவக்ரஸ்பு²ரந்நாம்நி விஸ்தீர்ணவக்ஷ:ஸ்த²லீவிப்⁴ரமத்³தா³ம்நி
நவ்யோல்லஸத்³வாரிவாஹாவலீதா⁴ம்நி நி:ஶேஸவீரோத்கரோல்லங்க⁴நஸ்தா²ம்நி
ப்ரோத்³யத்பத³த்³யோதநிர்தூ⁴தபஞ்சேஷு ஸௌந்த³ர்யத³ர்போத்³க³மே ரம்யமஞ்சேஷு
துங்கே³ஷ்வவஸ்தா²ய சக்ருர்விலக்ஷாணி ப⁴க்திம் ப்ரபௌ⁴ போ⁴ஜத³ஶார்ஹலக்ஷாணி
சாணூரமூர்த⁴ந்யமல்லேப⁴பாரீந்த்³ர ஸ ஶ்ரீப⁴வாந் பாது மாம் கோ³பநாரீந்த்³ர
ஸவ்யப்⁴ரமந்முஷ்டிகோத்தாடி³தாலாங்க நேபத்²யபா⁴ரஸ்பு²ரத்³தே⁴நுபாலாங்க
வித்³ராவிதோத்³தா³மது³ர்மல்லபாலீக நி:ஶங்கலாஸ்யோல்லஸத்பாத³நாலீக
ரம்யாங்க³ஹாரஶ்ரியாக்ரு’ஷ்டஸாத்⁴வீக தாபி⁴ர்நிபீதாங்க³ஸௌரப்⁴யமாத்⁴வீக
கோ³பாங்க³நாநேத்ரபாநைகப்⁴ரு’ங்கா³ர புஷ்பாவளீலப்³த⁴ஸர்வாங்க³ஶ‍்ரு’ங்கா³ர
போ⁴ தே³வகீஶௌரிப³ந்தா⁴ர்திலுண்டா²க தி³க்சக்ரவாலக்வணத்கீர்திக⁴ண்டாக
ப⁴க்தோக்³ரஸேநார்பிதஸ்பீ²தஸப்தாங்க³ மாம் ரக்ஷ குப்³ஜாங்க³ராகே³ண லிப்தாங்க³
॥ 18॥
ப்⁴ரு’ங்கா³ரச்ச²ந்த:³
மல்லாநாமுல்லங்க்⁴ய ரங்கே³ கரவிசலத³ஸிர்யேந மஞ்சப்ரபஞ்சே
கேஶேஷ்வாக்ரு’ஷ்ய கம்ஸோ விக⁴டிதமுகுடம் விக்⁴நஹேதுர்நிஜக்⁴நே ।

ஸ த்வம் ஸத்த்வாதி⁴ராஜ ஸ்பு²ரது³ருகருணாட³ம்ப³ராலம்பி³சேதா:
பாதாத்³து:³கா²ப்³தி⁴பாதாத்³யது³குலகமலோத்³த³ண்ட³சண்ட³த்³யுதிர்மாம்॥ 42॥

மநஸிஜப²ணிஜுஷ்டே லப்³த⁴பாதோऽஸ்மி து³ஷ்டே

ச²ந்தோ³ऽஷ்டாத³ஶகம்

திமிரக³ஹநரூபே ஹந்த ஸம்ஸாரகூபே ।
அஜித நிகி²லரக்ஷாஹேதுமுத்³தா⁴ரத³க்ஷாம்
உபநய மம ஹஸ்தே ப⁴க்திரஜ்ஜும் நமஸ்தே ॥ 43॥

ஸமஸ்தபுருஷார்த²த: ப்ரு’து²தயாத்³ய ப⁴க்திம் வித³ந்
வத³ந்நபி ந யத்³ ப⁴ஜேத் த்வத³க்ரு’பாத்ர ஹேதுர்விபோ⁴ ।

ப்ரஸீத³ யமுநாதடே லுடி²தமூர்திரப்⁴யர்த²யே
க்ரு’பாம் க்ரு’பணநாத² ஹே குரு முகுந்த³ மந்தே³ மயி ॥ 44॥

இதி ஶ்ரீரூபகோ³ஸ்வாமிவிரசிதஸ்தவமாலாயாம் ச²ந்தோ³ऽஷ்டாத³ஶகம் ஸமாப்தம்
।

